
 
АЙМГИЙН ЗАСАГ ДАРГЫН ШУУРХАЙ  

ХУРЛЫН ТЭМДЭГЛЭЛ 
 
 

2021 оны 06 дугаар сарын 28-ны өдөр  № 01    Дархан 

 

Хурал 2021 оны 06 дугаар сарын 28-ны өдрийн 09:00 цагт аймгийн ЗДТГ-ын хурлын 

танхимд эхлэв. Хурал танхимаар болон цахимаар зохион байгуулагдав. Хуралд аймгийн 

Засаг даргын нэгдүгээр орлогч А.Түвшинбат, аймгийн Засаг даргын орлогч Б.Жавхлан, 

Хотын захирагчийн орлогч Б.Батболд, аймгийн ЗДТГ-ын даргын үүргийг түр орлон 

гүйцэтгэгч О.Хүрэлчулуун, аймгийн ЗДТГ-ын хэлтсийн дарга нар, Онцгой байдлын газрын 

дарга н.Энхнасан, Улсын бүртгэлийн хэлтсийн дарга М.Хувьзаяа, Цагдаагийн газрын дарга 

Д.Ганзориг, Мэргэжлийн хяналтын газрын дарга Д.Бат-Эрдэнэ, Эрүүл мэндийн газрын 

дарга Б.Батцэнгэл, Захирагчийн ажлын албаны Д.Ганбаяр, Нийтийн аж ахуйн үйлчилгээний 

газрын дарга З.Эрдэнэбат, Мэдээлэл технологийн алба ОНӨААТҮГ-ын дарга Х.Соёл-

Эрдэнэ нар оролцов. Хурлыг аймгийн Засаг даргын нэгдүгээр орлогч А.Түвшинбат удирдан 

явууллаа. 

 

ХЭЛЭЛЦЭХ АСУУДАЛ: 

Хэлтэс, агентлагын дарга нарын өнгөрсөн 7 хоногт хйисэн ажлын тайлан, холбогдох 

шуурхай мэдээ мэдээллийг танилцуулах, өмнөх хурлаас өгсөн үүрэг даалгаврын 

хэрэгжилтийн талаарх мэдээ, тайланг танилцуулах 

 Хуралд оролцсон хэлтэс, агентлагын дарга өнгөрсөн 7 хоногт хийсэн ажлын тайланг 

товч танилцуулав. 

 

ҮҮРЭГ ДААЛГАВАР: 

Б.Жавхлан /Аймгийн Засаг даргын орлогч/: Өнгөрсөн долоо хоногт хийгдсэн ажлуудтай 

холбоотой хоёр төрлийн чиглэл байна. Үүнд: нэгдүгээрт ХОХБТХэлтэс өнгөрсөн долоо 

хоногт хоккейн шинэ ордонгийн асуудлаар хагас, бүтэн сайн өдөр Улаанбаатар хотоос 

барилгын ажлын хүмүүс ажиллая гээд тохирсон юм байна. Тэгээд өөрсдөө алга болсон. Тэр 

хүмүүс нь энд ирчээд ажиллах гэтэл өөрсдөө алга болсон, миний утсыг ч аваагүй. Ийм 

хариуцлагагүй байдал хэд хэдэн удаа давтагдаад байна. Үүн дээр арга хэмжээ авдаг юм уу, 

анхааруулдаг юм уу, ямар нэг арга хэмжээ авахгүй бол Улаанбаатараас хүмүүс 

авчирчихаад нөгөө хүмүүс нь над руу холбогдоод, сүүлдээ орлогч даргынхаа утсыг ч 

авдаггүй ийм асуудал боллоо. Гол нь манай ХОХБТХ-ийнхэн ажиллая гэж хэлээд тэр 

хүмүүсийг Улаанбаатар хотоос ирүүлцэн байгаа юм.  

Хоёрдугаарт Эрүүл мэндийн газрын даргад чиглэл өгье. Өнгөрсөн пүрэв гарагт Шарын гол 

дээр байнгын ажиллагаатай байдаг постны вагончик хүчтэй салхины улмаас унаад 10-аад 

метр газар өнхөрсөн байна. Дотор нь тухайн үед үүрэг гүйцэтгэж байсан хоёр хүн бэртэж 

гэмтсэн асуудалд гарсан. Төрийн бус байгууллагын ажилтны бие харьцангуй хөнгөн гэсэн 

мэдээлэл авсан, харин цагдаагийн алба хаагч нь нэгдсэн эмнэлгийн гэмтлийн тасагт 

байгаа. Дотуур гэмтэл их авсан мэдээлэл байна. Албан үүргээ гүйцэтгэж явсан алба 

хаагчийн эрүүл мэндийн байдлыг нь анхаарч, хяналт тавиарай. Эргээд мэдээлээрэй. 

 

Б.Батболд /Хотын захирагчийн орлогч/: “Ногоон Дархан” хөтөлбөрийн хүрээнд явж 

байгаа хар шорооны асуудлын зардлын асуудал энэ долоо хоногт бүрэн шийдэгдэж байгаа 

юу ХОХБТХ-ийнхээн. Хүслийн хотхон руу шинээр зам тавигдаж байгаатай холбооотой энэ 

хагас сайн өдөр ХОХБТХ-ийнхэнтэй уулзаж газар дээр нь танилцаад сургууль, цэцэрлэг рүү 

болон аж ахуй нэгж байгууллагын дэлгүүр лүү нь орц гарц хийх асуудлаар ярилцая гэсэн 

боловч бас утсаа авсангүй. Уг нь цаг нараа товлоод тохирсон байсан. Цаана нь иргэд бас 



хүлээлтийн байдалтай байгаад байдаг гарц хийж болох юм уу, болохгүй юм уу, болохоор 

бол тэр гүйцэтгэж байгаа компанитай нь асуудал ярихгүй бол зургийн төслөө өөрчлөхгүй 

гэсэн юм яриад байдаг. Бодит амьдралтай уялдуулж зураг төслөө хийдэг баймаар байна. 

Нэгэнт газар дээр нь хийж байгаа болохоор ямар ч зардал гарахгүйгээр шийдчих боломж 

бололцоо байж байхад ХОХБТХ-ийнхэн хариу өгөхгүй юм.  

Мэдээлэл технологийн албан дээр Bloomberg-ийн мэдээлэл технологийн төсөл бичсэн 

хүний зардлын асуудал юу болсон бэ. 

Пасад засвар хийж байгаа орон сууцнууд бүгд сайхан болж байна. Баруун дээд булан дээр 

нь дугаарлалт хийе гээд аймгийн  

Засаг дарга үүрэг өгсөн. Энэ дээр хэзээ хариу өгөх гэж байна. 5 дахь өдөр гэхэд хариу 

өгөөрэй.  

Өвөлжилтийн бэлтгэл ажлын хүрээнд ЕБС, цэцэрлэгүүдэд Захирагчийн ажлын албанаас 

чиглэл өгөгдсөн.  

Захирагчийн ажлын албанд тохижилтын ажилд 05 дугаар сард чиглэл өгөгдсөн. Төрийн 

болон төрийн бус байгууллага хувь иргэд бүх аж ахуй нэгж байгууллагуудад 7 чиглэлийн 

үүрэг чиглэл өгөгдсөн./ Гадна хаягжилт, тохижилт, ногоон байгууламж, цэцэрлэгжүүлэлт гэх 

мэтчилэн./ Энэ чиглэлээр ямар ажил хийгдэж байгаа талаар 5 дахь өдөр гэхэд хариу 

өгөөрэй. Газрын алба, мэргэжлийн хяналтын байгууллагад бас нэг чиглэл өгөгдсөн. Газар 

шорооны ажил хийж байгаа компаниуд, барилгын ажил хийж байгаа хүмүүсийг Бараат 

хогийн цэг рүү шороог нь ачуулах чиглэлээр ажил өрнүүлж байгаа. Үүнийг ямар ямар 

байгууллагууд руу барилгын ажил суурь хундамаа ухаад гарч байгаа шороонуудыг ямар 

чиглэлээр Бараат руу өгөх чиглэлээр Мэргэжлийн хяналтын газар, Газрын албаныхан ямар 

ажил зохион байгуулсан талаарх мэдээллийг 5 дахь өдөр өгөөрэй.  

Нийтийн аж ахуйн үйлчилгээний газар Бараат хогийн цэг дээр барилгын хог асгаж байгаа 

дээр хяналт тавих байцаагчаа байнгын байлгамаар байна. Асгаж байгаа барилгын шороог 

жалга руу оруулж булах, түрэх асуудал дээр онцгой анхаараад техник хэрэгслээ байнгын 

тогтмол ажиллуулах чиглэлээр анхаарч ажиллаарай. 

Захирагчийн ажлын алба миний монгол цэцэрлэгт хүрээлэнгийн хонины орд, нийтийн 

жорлонг засаж сайжруулж янзлах чиглэлээр анхаарч ажилла. 

Аюултай хогийн цэг байгуулах асуудал ажил эхэлсэн явж байгаа юм байна лээ. Явц нь 

ямар байна. Онцгой байдлын газар дээр бичиг цаас нь гацсан асуудал байна. Тэрийг 

яаралтай хөөцөлдөж шийдүүлж ажлын даалгавартай холбоотой асуудлууд дээр 

анхаараарай. Үерийн байгууламжийн цэвэрлэгээний асуудал байна. Нийтийн аж ахуй 

үйлчилгээний газар, сумдуудтай холбоотой асуудал байна. Бороо ихээр орж байна. 

Цаашдаа ч  их орох төлөвтэй байх шиг байна. Сумдууд үерийн байгууламжийн цэвэрлэгээг 

хийх, дахин нэг эргэж харж цэвэрлэгээн дээрээ анхаарахгүй бол асуудал хүндрэх вий. 

Анхаараарай.  

Хороолол доторхи шарилж устгалтай холбоотой асуудлаа Нийтийн аж ахуйн үйлчилгээний 

газар онцгой анхаараарай. 

Захирагчийн ажлын алба, Газрын албанд мөн нэг үүрэг чиглэл өгөгдсөн.  

Энэ нь хотын А бүсэд байгаа газар авсан эзэмшиж байгаа этгээдүүдийг цэгцлэх асуудал 

байна. Энэ чиглэлээр ямар ажил арга хэмжээ зохион байгуулж байна вэ. Ямар шатандаа 

явж байна. 

Миний монгол цэцэрлэгт хүрээлэнд төрийн албан хаагчдын орд гээд арслангын орд байна. 

Үүнийг засаж сайжруулах чиглэлээр анхаараарай.  

 

А.Түвшинбат /Засаг даргын нэгдүгээр орлогч/: Цар тахал буюу өндөржүүлсэн бэлэн 

байдлын зэрэгтэй холбоотойгоор төрийн ажил тал талдаа цалгардаж байна. Иргэддээ 

үйлчлэх төрийн ажил хуучин хүрсэн түвшиндээ хүрч үйлчлэхгүй байна. Үүнийг бид энэ цар 

тахал руу чихээд өнгөрөх ёсгүй. Бид үүн дээрээ зохион байгуулалтын арга хэмжээ авч 



ажиллах хэрэгтэй байна. Үүний нэг тодорхой хэрэгжүүлэхээр төлөвлөж байгаа гүйцэтгэл 

дээрээ явж байгаа Засаг даргын үйл ажиллагааны хөтөлбөрт туссан заалт байгаа. 

Edarkhan.com цахим хуудсаар дамжуулан иргэдийн санал хүсэлт, иргэдийг төрийн 

байгууллагатай шууд холбох гар утасны апплейкшнийг захиалаад хийлгэж байна. Энэ 05 

дугаар сард ашиглалтад орох байсан боловч гүйцэтгэгч аж ахуй нэгж өвчинд нэрвэгдсэний 

улмаас цаг хугацааны хувьд хоцорч байна. Одоо 06 дугаар бид нар эхний хувилбарыг 

гаргах бодолтой байна. Үүн дээр Дархан-Уул аймагт үйл ажиллагаа явуулж байгаа төрийн 

бүх байгууллагууд оролцоно. Үүнийг тухайн үед нь сургалтаар чиглүүлж нэвтрүүлнэ. Мөн 

үүнтэй адилхан компьютерийн вэб хуудсыг хийлгэж байгаа. Edarkhan.com цахим хуудсыг 

түр ашиглаж байгаа. Жинхэнэ флатпорм нь хөгжүүлэлтэндээ яваад мөн энэ долоо хоногтоо 

буюу өнөөдөр танилцуулга нь хийгдэнэ. Мөн энэ CallPro гээд системийг аймагтаа 

нэвтрүүлэхээр ажиллаж байна. Эхний тест хувилбарыг ашиглалтад оруулсан явж байна. 

Төрийн байгууллагуудыг засаг даргын захирамжаар батлаад холбож байна. Үүнд төрийн 

үйлчилгээг иргэдэд үзүүлдэг зарим нэг байгууллагууд хангалтгүй холбогдсон байна. 

Өнөөдөр авсан мэдээллээр Улсын бүртгэлийн хэлтэс, Авто тээврийн газар, Татварын 

хэлтэс, Мэргэжлийн хяналтын газар холбогдоогүй байна. Нэр дурьдсан төрийн 

байгууллагууд яагаад Засаг даргын захирамжийн хэрэгжилтийг хангуулахгүй, ажилд ийм 

хариуцлагагүй хандаж байна вэ. Бодлогын хэлтсийн дарга нар харъяа хэлтсүүдэд чиглэл 

өгч энэ захирамжийн хэрэгжилтийг хангуулж ажиллах тал дээр анхаарч энэ асуудлыг нэг 

талд нь гарга. Аймгийн хэмжээнд Ковид-19 цар тахлийн өвчлөл буурахгүй, өндөржүүлсэн 

бэлэн байдлын зэрэгт шилжин ажиллаж байгаа энэ нөхцөл байдлын улмаас хэлтэс, 

агентлагын дарга нар 07 дугаар сард ээлжийн амралт эдлэхгүй. Ямар ч хэлтэс, агентлагын 

дарга 07 дугаар сард амрахгүй шүү. Мөн Засаг даргын үйл ажиллагааны хөтөлбөр, арга 

хэмжээний төлөвлөгөө цаг хугацаа алдаж батлагдсан. Үүнтэй холбоотой гүйцэтгэлүүд 

хойшоо суух гээд байна. Нутаг дэвсгэрийн болон байгууллагууд энэ үйл ажиллаганы 

хөтөлбөр түүнийхээ биелэлтэд анхаарал тавьж ажиллана. Энэ дээр ТЗУХэлтэс хяналт 

тавьж ажиллана. Нутаг дэвсгэрийн болон байгууллагууд стратеги төлөвлөгөөгөө батлуулж, 

хэрэгжилтийг хангуулах ажлыг зохион байгуулахгүй бол явуулах хугацаа дөхсөн байна. 

Байгууллагууд бүгд энэ дээрээ анхаарч ажилла. Салбарын сайдуудтай байгуулсан эхний 

хагас жилийн гэрээний биелэлтийг хугацаанд нь гарга. Хугацаа нь бараг тулчихсан байна.  

Үүнийг тоо чанарын өндөр үзүүлэлттэй гаргаж ТЗУХ-т ирүүлнэ. Үүнийг бүх байгууллагууд 

анхааралдаа ав. ТЗУХэлтэс хагас жилээр явах хугацаатай тайлан мэдээг цаг хугацаанд  нь 

явуулна шүү. Энэ байгууллагуудаас шаардлагаа тавиад ав.  

 

1. Боловсрол, соёл урлагын газарт; 

Н.Цасчихэр дарга анхаар. Боловсрол, соёл урлагын газраас ирж байгаа мэдээллүүд 

хангалтгүй байна. Над дээр орж ирж танилцуулагдаж байгаа мэдээллүүд статистик тоон 

мэдээ судалгаа дулимаг байна. Хэдэн тоон мэдээнүүдийг нэмээд тавихад зөрүүтэй байдаг 

мэдээлэл гаргаж ирж байна. Жишээлбэл төгсөгчдийн тоо маш их зөрүүтэй, алдаатай явж 

байна. Боловсрол, соёл урлагын газрын мэргэжилтнүүдийн цаг ашиглалт туйлын 

хангалтгүй байна. Би хэд хэдэн удаа ажлын цагаар нь хувиаарийг нь харж байгаад яваад 

орохоор ерөөсөө л ганц хоёр хүн сууж байх юм. ЭЕШалгалт дөхчихсөн 07 дугаарын 01-нд 

болно гэж байхад мэргэжилтнүүд нь ажлын байран дээрээ байхгүй байна. Саяхан харин 

шийдвэр гараад хойшиллоо. Энэ юу болж байгаа юм бэ. Бүхэл бүтэн аймгийн боловсролын 

бодлогыг барьж байгаа байгууллага ийм хариуцлагагүй ажиллаж болдог юм уу. Энэ дээр 

арга хэмжээ аваад ажилла. ЭЕШалгалт 2021 оны 08 дугаарын хоёрдугаар хагас руу 

шилжсэн. Сайд нь тодорхой 11 шалтгаантай мэдэгдэл хийсэн. Үүнтэй холбоотой 

Боловсролын үнэлгээний газар луу саналыг явуулж, халдвар хамгааллын дэмлэмийг 

бариулаад ЭЕШалгалт авах цэгийн тоог нэмэгдүүлэх тал дээр ажиллана аа нийгмийн 

бодлогын хэлтэс. Манай аймагт 1429 төгсөгч бүртгэгдсэн. Энэ олон хүнийг нэг дор 40, 50-



аар нь чихээд шалгалт авна гэсэн ойлголт байхгүй. Энэ бол УОК-ын дэргэдэх эрдэмтдийн 

зөвлөлийн баг 06 дугаар сарын 15 гэхэд халдварын тоо буурна гэж дүгнэснээс болж тэр үед 

хийгдсэн үнэлгээний удирдамж. Одоо энэ өөрчлөгдөх ёстой. Холбогдох саналаа явуулаад 

бид өөрсдөө аймгийнхаа нөхцөл байдлыг хяналтандаа авч ажиллах ёстой.  

 

Соёлын хэлтэс Дархан-уул аймгийн ЗДТГ-ын дэргэд байгуулагдахаар болж байна. Соёлын 

хэлтэс байгуулахтай холбоотой эрх зүйн актуудыг бүрдүүлж, аймгийн Засаг даргын 

захирамжыг бэлдэх ёстой. Бидэнд тодорхой төсөв хөрнгө хуваах гээд олон ажлууд гарч 

ирнэ. Үүний бэлтгэл ажлыг харж ИТХ-ын Тэргүүлэгчдийн хурлаар асуудлыг оруулж 

хэлэлцүүлж дараагийн ИТХ-ын хуралдаанаар хэлэлцүүлж төсөв хөрөнгийг шийдэх асуудал 

байна.  

“Оюунлаг Дарханчууд” дэд хөтөлбөрийн боловсруулалтыг анхаарч ажилла.  

Цахим арга хэмжээнүүдийг чанартай зохион байгуулах тал дээр БТСГазар анхаарах 

хэрэгтэй байна.  

Эрүүл мэндийн цахим гүйлт арга хэмжээг маш муу зохион байгуулсан. Маш хангалтгүй 

оролцоотой байсан. Онлайн сургалт, дасгал хөдөлгөөний ажлыг БТСГ ерөөсөө хийхгүй 

байна.  

 

2. Хөдөлмөр, халамжийн үйлчилгээний газарт;  

Үндэсний статистикийн хорооноос баталсан өрхийн амьжиргааны түвшин тогтоох 

аргачлалын дагуу 310 буюу түүнээс доош оноотой өрхөд хүнсний эрхийн бичиг олгодог. 

Дархан-Уул аймагт энэ асуудалтай холбоотой асуудал дээр хяналт тавьж ажиллахгүй бол 

ямар ч шаардлагагүй хувьдаа байртай, хувийн хаустай, машинтай хүн хүнсний талон аваад 

явж байна. Энэ юу болж байна вэ. Энийг цэгцлэх хэрэгтэй. Би биечлэн очиж үүрэг 

даалгавар өгсөн. Энэ дээр ажиллана аа. Засгийн газраас зорилтот бүлгүүд рүү чиглэсэн 

олон арга хэмжээ хэрэгжүүлж байна. Энэ зорилтот бүлэг рүүгээ хүрэхгүй байгаа учраас 

иргэдийн бухимдал үүсээд байна. Журман дээр нь хяналт тавьж сар бүр шинэчилж явж 

байх ёстой. Яагаад удаан хугацаатай явсан юм бэ. Энэ дээр анхаарах ёстой. Халамжийн 17 

үйлчилгээ цахимжиж байгаатай холбогдуулан төрийн албан хаагчдын ажлын ачаалал 

тодорхой хэмжээгээр буурч байгаа. Тэгэхээр Хөдөлмөр, халамжийн үйлчилгээний газар 

цаашид хөдөлмөр эрхлэлтийн чиглэлээр төвлөрч ажиллах ёстой. “Халамжаас хөдөлмөрт” 

дэд хөтөлбөр, “Цагийн ажил” төслийг хэрэгжүүлж ажиллах шаардлага байна. Энэ бол Засаг 

даргын үйл ажиллагааны хөтөлбөрийн чухал заалтууд. Монгол улсын Ерөнхий сайд 

тодорхой чиглэл өгсөн. Аймгийн Засаг даргын үйл ажиллагааны хөтөлбөр болоод Засаг 

даргын ажил хийж байгаа байдлыг хөдөлмөр эрхлэлтийн байдлаар хэмжинэ гэсэн. Тухайн 

аймаг хичнээн хүн хөдөлмөр эрхэлдэг, шинээр хамрагдсан байдал, өмнөх түвшнгээсээ 

буураагүй байх нөхцлийг харна гэж мэдэгдсэн. Энэ дээр анхаарна аа. Үүнтэй 

холбоотойгоор бид дэд хөтөлбөр, төслийг баталсан.  

 

3. Нийгмийн даатгалын хэлтэст; 

Цахим үйлчилгээгээ нэвтрүүлж тогворжуулах. Дархан-Уул аймгийн иргэдийн хамгийн их 

үйлчилгээ үзүүлдэг гурван төрийн байгууллага байдаг. Үүнд: Хөдөлмөр, халамжийн 

үйлчилгээний газар, Нийгмийн даатгалын хэлтэс, Улсын бүртгэлийн хэлтэс. Иргэд хамгийн 

их биечлэн очиж үйлчлүүлдэг. Эдгээр байгууллагуудад цахим үйлчилгээг нэвтрүүлэх тал 

дээр холбогдох удирдлагууд болон байгууллагын удирдлагууд санаачлагатай ажилла. 

Хөдөлмөр, нийгмийн хамгааллын сайдтай Засаг даргын байгуулсан гэрээний хэрэгжилт 

дээр шимтгэлийн орлогыг 5.9 тэрбум төгрөгөөр баталсан. Одоо гүйцэтгэл 5.2 тэрбум төгрөг 

гэж гарч байна. Н.Цасчихэр дарга аа ингээд оны эцэст гүйцэтгэл тасарсан гээд асуудал 

гардаг. Энэ дээр яагаад ийм зөрүү гарсан шалтгааныг олж тогтоо.  

 



4. Бүх хэлтэс, агентлагуудад; 

Хууль эрх зүйн хэлтсээс шинээр батлагдсан хууль болон боловсруулагдаж байгаа хуулийн 

төсөл, бусад холбогдох хууль тогтоомжийн талаарх сургалт, хэлэлцүүлэг, сурталчилгааны 

ажлыг зохион байгуулахад дэмжлэг үзүүлж хамтран ажиллана. Цахимаар сургалт 

сурталчилгаа явуулах ажлыг Хууль эрх зүйн хэлтэстэй хамтарч зохион байгуул. Маш олон 

хуулиуд шинэчлэгдэж байна. Энэ шинэчлэгдсэн хуулиудаа төрийн байгууллагууд ялангуяа 

удирдлагууд өөрсдөө янз бүрийн цахим хурал зөвлөгөөнөөр хуулиудтайгаа танилцаж 

өөрийн болгож авах хэрэгтэй.  

Улсын бүртгэлийн хэлтэст орон нутгийн төсвөөс 10 сая төгрөгөөр хөрөнгө 

оруулалтаар албан хэрэгцээнд ашиглах компьютер техник хэрэгсэл авахаар гэрээнд 

тусгагдсан. Гэрээний заалтыг хангуулахаар 02 дугаар сард төсөв хийгээд ХОХБТХ-т өгсөн. 

Үүний хэрэгжилтийг хангуул. Бид нар энэ хүмүүсийг ажилла гээд шаардаад байдаг дээрээс 

нь төр энэ хүмүүсийг ажиллах нөхцөл бололцоогоор хангаж өгөх ёстой.  

 

5. Цагдаагийн газарт; 

Засаг даргын үйл ажиллагааны хөтөлбөрийн 3.4.3 дахь арга хэмжээн дээр Бэлгийн 

хүчирхийллийн хохирогчийг сэтгэл зүйн болон бусад шаардлагатай үйлчилгээнд хамруулах, 

нөхөн сэргээх, үүрэг хүлээгчдийг чадавхижуулах, нөлөөллийн ажлыг зохион байгуулах, 

судалгааны байгууллага, судалгаа хийх гэж ажил төлөвлөгдсөн байгаа. Цагдаагийн газар 

энэ ажил дээр төлөвлөгөө гаргаж ажилла. Энэ тал дээр хөтөлбөрт 2.5 сая төгрөг 

тусгагдсан. Энэ ажил цаг хугацааны хувьд явагдаж байх ёстой. Үүн дээр анхаарч ажилла.  

Архинд донтох эмэгтэй иргэдийг албадан болон сайн дурын эмчилгээнд хамруулах, 

сургалт, сурталчилгаа нөлөөллийн арга хэмжээг зохион байгуулж согтууруулах ундаагаар 

үйлчилдэг цэгүүдэд хяналт шалгалт хийх ажлыг хэрэгжүүлэхээр тусгасан.  Архинд донтох 

эмэгтэй 20 хүнийг албадан эмчилгээнд хамруулахаар төлөвлөсөн энэ ажлыг хэрэгжүүлэх 

тал дээр мөн анхаарч ажилла.   

 

Долоо хоног бүрийн Даваа гарагт шуурхай хурлыг танхимаар болон цахимаар зохион 

байгуулна. Энэ хурлыг ямар байдлаар зохион байгуулах вэ гэвэл мэдээлэл хийж байгаа 

хүмүүс өнгөрсөн долоо хоногийн ажлын мэдээллийг хийнэ. Урт тайлан тавихгүй, товчхон 

байдлаар өөрийн харъяа хэлтэс, агентлагын ажлын мэдээллийг хийнэ. Мөн нийтэд 

хамааралтай мэдээллийг өгнө. Үүнээс ажлын уялдаа холбоотой байж, мэдээллийн 

зөрүүтэй байдлыг арилгах ажлыг хийнэ. Мөн энэ долоо хоногт хийх гэж байгаа ажлынхаа 

товч мэдээллийг өгнө. Ийм байдлаар хурлыг оновчтой, үр дүнтэй хийнэ. 

 

ТӨРИЙН ЗАХИРГААНЫ УДИРДЛАГЫН ХЭЛТЭС 


